
san baga sinambit niya su mga romano.

Pakapagirinom nin chocolate, su satong mga ba-
gong-tawo nagdarangog kan piano na_ pigtotogtog
kan organista kan banwa.

- “Kun nadadangog ko siya sa simbahan,” an sabi
ni Sinang na ipigtotokdé ito. “Ginaganahan akong
magsayaw;.ngunyan na nagtotogtog kan piano naka-
kaisip akong magngadyé. Kaya maiba ako saindo.” _

“Muya kang omiba samuya ngunyan na banggi?”
an hinghing na hapot ni Capitan Basilio ki Ibarra kan
magpaaram; “mabugtak nin kadikit na banca si Padre
Daémaso.” |

- Hominoyom si Ibarra asin sominimbag huli sa hiré
nin payo na mangydéring maging ohd okun magi
man na habo.

“Siisay iyan?” an hapot ni Maria Clara ki Victoria,
na itinokd6é nin pandleng paghiling an sarong hagba-
‘yon na nagsusunod sainda.

“Tyan... iyan saré kong pinsan,” nagsimbag na
nahilawhilawan.

“Tyan sar6?”

“Tyan baké kong pinsdn,” an masanggayang sim-
bag ni Sinang, “aki kan sakong inaon.”: -

'Nagaragi sa tangod kan convento, na hayag na ga-
yong dai kabilang sa mga maoégmang harong. Dai
napogolan ni Sinang an sarong kapahayagan nin pag-
kataka pagkahiling na nagraralaad su mga lampara, su
mga lamparang mga kaso-Anoy pang bulanos na dai
nanggad itinotégot ni Padre Salvi na pagpadoktan
tanganing dai maggasto nin gas. May nagkakada-
rangog na mga kinurahaw asin mga madaging na mga
arak-atak, nakikita su mga fraile na nagraralakawla-
kaw nin luhaylihay, arangay su hiro kan payo asin
kan mahibog na pinadis na nakakasamno kan saindang
mga ngusé. Su bakong padi sa saindang pagiriba,
nagngahihinguha na magérog sa ano man na ginigibo
kan mga marhay na mga religioso. Huli sa mga
eurupeong damit na saindang nasosolot masasabi na
sinda mga empleado 0 mga maykapangyarihan sa la-
lawigan.

Namidbidan ni Maria Clara su pagkabonogbonogon
ni Padre Damaso sa katid kan hinorokol na lawas ni
Padre Sibyla. Daing hirohiré sa saiyang namumug-
takan an makagigilantas asin dai magparakadlong si

